
 

 
 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᓇᕗᑦ ᒐᕙᒪᖓ ᐊᒻᒪᓗ ᑲᓇᑕᒥ ᐱᓕᕆᖃᑎᒌᓄᑦ 

ᓇᐹᖅᑐᓕᖕᓂ ᖃᑦᑎᕆᕝᕕᒃᑯᑦ ᐋᖅᑭᒃᓱᐃᕙᒃᑐᑦ ᓄᓇᒥ ᐃᑭᑦᑐᓄᑦ 

ᑲᑐᔾᔨᖃᑎᖃᕐᓂᕐᒥᑦ 

ᔫᓂ 8, 2026 (ᐃᖃᓗᐃᑦ, ᓄᓇᕗᑦ) − ᓄᓇᕗᑦ ᒐᕙᒪᖓ ᐊᒻᒪᓗ ᑲᓇᑕᒥ ᐱᓕᕆᖃᑎᒌᓄᑦ 

ᓇᐹᖅᑐᓕᖕᓂ ᖃᑦᑎᕆᕝᕕᒃᑯᑦ (CIFFC) ᐋᖅᑭᒃᓱᐃᓯᒪᓕᖅᑐᑦ ᓄᓇᕗᒻᒥ ᐃᓚᒋᔭᐅᓕᕐᓂᖓᓂᒃ 

ᑲᓇᑕᒥ ᐱᓕᕆᖃᑎᒌᓄᑦ ᓇᐹᖅᑐᓕᖕᓂ ᖃᑦᑎᕆᕝᕕᒃᑯᓐᓄᑦ, ᐱᐅᓯᕚᓪᓕᖅᑎᑦᑎᔪᒪᓪᓗᑎᒃ 

ᓄᓇᕗᒻᒥ ᐱᔪᓐᓇᕐᓂᕐᒥᑦ ᐱᕙᒌᔭᕈᓐᓇᕐᓂᕐᒥᒃ, ᑭᐅᓯᔪᓐᓇᕐᓂᕐᒥᒃ, ᐅᑎᖅᑎᔪᓐᓇᕐᓂᕐᒥᓗ ᓄᓇᒥ 

ᐃᑭᑦᑐᖃᖅᑎᓪᓗᒍ. 

ᐃᓚᒋᔭᐅᓗᓂ ᑲᓇᑕᒥ ᐱᓕᕆᖃᑎᒌᓄᑦ ᓇᐹᖅᑐᓕᖕᓂ ᖃᑦᑎᕆᕝᕕᒃᑯᓐᓂ, ᓄᓇᕗᑦ 

ᐃᓚᒋᔭᐅᖃᑕᐅᓕᖅᐳᖅ ᐊᐅᓚᑕᐅᔪᓄᑦ ᐱᓕᕆᔨᓄᑦ ᑲᓇᑕᒥ, ᐊᕕᒃᑐᖅᓯᒪᔪᓂ, ᐊᒻᒪᓗ 

ᓄᓇᕗᓕᒫᒥ ᓄᓇᒥ ᐃᑭᑦᑐᓄᑦ ᐱᓕᕆᖃᑎᒌᓄᑦ ᑲᑐᔾᔨᖃᑎᖃᖅᑐᑦ ᐱᔪᓐᓃᖅᐹᓪᓕᖅᑎᑦᑎᓂᕐᒧᑦ, 

ᐊᑐᓗᐊᖅᑕᐃᓕᑎᑦᑎᓂᕐᒧᑦ, ᐱᕙᒌᔭᖅᓯᒪᓂᕐᒥᒃ, ᑭᐅᓯᔪᓐᓇᕐᓂᕐᒧᓗ ᑲᓇᑕᓕᒫᒥᑦ. 

ᑖᓐᓇ ᐃᓚᒋᔭᐅᓂᖅ ᐊᑐᐃᓐᓇᐅᑎᑦᑎᕗᖅ ᓄᓇᕗᒻᒥᐅᓂ ᑐᑭᓯᒋᐊᕈᓐᓇᕐᓂᕐᒧᑦ ᑲᑎᒪᔨᒋᔭᐅᔪᓄᑦ 

ᐃᑲᔪᖅᑕᐅᓂᕐᒧᑦ ᐱᔾᔪᑎᒃᓴᓄᓪᓗ ᐃᓚᒋᔭᐅᖃᑕᐅᓂᕐᒧᑦ, ᐊᐅᓚᑕᐅᔪᓂᒃ ᖃᐅᔨᒪᓂᖃᑦᑎᐊᕐᓂᖅ, 

ᐱᓕᒻᒪᒃᓴᕐᓂᕐᒧᑦ ᐱᕕᒃᓴᓄᑦ ᖃᓄᐃᑦᑐᖃᖅᑎᓪᓗᒍ ᖃᓄᐃᓕᐅᖁᔨᓂᕐᒧᑦ ᐊᑐᖅᑕᐅᕙᒃᑐᑦ ᑲᓇᑕᒥ, 

ᐊᒻᒪᓗ ᐱᔪᓐᓃᖅᐹᓪᓕᖅᑎᑦᑎᓂᕐᒧᑦ ᐱᓕᕆᐊᒃᓴᓄᑦ ᐆᒃᑑᑎᒋᓗᒍ FireSmartTM Canada. ᓄᓇᕗᑦ 

ᐃᑲᔪᕐᓂᐊᕆᕗᑦ ᑲᓇᑕᒥ ᓄᓇᒥ ᐃᑭᑦᑐᖃᖅᑎᓪᓗᒍ ᐸᕐᓇᐃᓂᕐᒥᑦ ᐃᓱᒪᓕᐅᕆᓂᕐᒥᓗ 

ᐃᓚᐅᖃᑕᐅᓗᑎᒃ ᑲᓇᑕᒥ ᐱᓕᕆᖃᑎᒌᓄᑦ ᓇᐹᖅᑐᓕᖕᓂ ᖃᑦᑎᕆᕝᕕᒃᑯᑦ ᐊᐅᓚᑦᑎᔨᐅᔪᑦ 

ᑎᒥᐅᔪᑦ. 

ᓄᓇᒥ ᐃᑭᑦᑐᖃᖅᑎᓪᓗᒍ ᑕᐃᒪᙵᓂᑐᖃᖅ ᐊᑐᖅᑕᐅᒐᔪᙱᖢᑎᒃ ᓄᓇᕗᒻᒥ, ᐊᓯᔾᔨᖅᐸᓪᓕᐊᔪᑦ 

ᐊᕙᑎᐅᑉ ᖃᓄᐃᓕᖓᓂᖏᑦ ᐅᓄᖅᓯᕙᓪᓕᐊᑐᐃᓐᓇᖅᐳᖅ ᐃᑭᑐᐃᓐᓇᕆᐊᖃᕐᓂᖓ 

ᐊᒃᑐᖅᑕᐅᓚᐅᖅᓯᒪᔪᓂᒃ. ᒫᓐᓇᓕᓵᖅ ᖃᓄᐃᓕᐅᖅᑕᐅᓵᖅᑐᓂᒃ, ᐱᖃᓯᐅᑎᓗᒍ 2023−ᒥ ᓄᓇᒥ 

ᐃᑭᑦᑐᖃᖅᑎᓪᓗᒍ ᕿᖓᐅᑦᒥ ᑐᐊᕕᕐᓇᖅᑐᖃᓕᓚᐅᖅᑎᓪᓗᒍ ᕿᒪᒃᓯᔭᕆᐊᖃᖅᑎᓪᓗᒋᑦ, 



 

ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 2026-NR14 

ᓇᓗᓇᐃᔭᖅᑕᐅᓚᐅᖅᑐᖅ ᐱᒻᒪᕆᐅᓂᖓ ᓴᙱᒃᑎᒋᐊᑎᑦᑎᓂᕐᒥᒃ ᓄᓇᕗᒻᒥ ᐱᕙᒌᔭᖅᓯᒪᓂᕐᒧᑦ 

ᑭᐅᓯᔪᓐᓇᕐᓂᕐᒥᓗ. 

“ᐃᓚᒋᔭᐅᓗᓂ ᑲᓇᑕᒥ ᐱᓕᕆᖃᑎᒌᓄᑦ ᓇᐹᖅᑐᓕᖕᓂ ᖃᑦᑎᕆᕝᕕᒃᑯᓐᓂ ᓴᙱᒃᑎᒋᐊᖅᑎᑦᑎᕗᖅ 

ᓄᓇᕗᑦ ᐱᔪᓐᓇᕐᓂᖓᓂᒃ ᓴᐳᔾᔨᓂᐊᕐᓗᓂ ᓄᓇᓕᑦᑎᓐᓂᒃ ᐊᕙᑎᐅᑉ ᖃᓄᐃᓕᖓᓂᖓ 

ᐊᓯᔾᔨᖅᐸᓪᓕᐊᖏᓐᓇᖅᑎᓪᓗᒍ,” ᐅᖃᖅᐳᖅ ᒥᓂᔅᑕ ᓄᓇᓕᖕᓂᑦ ᐱᔨᑦᑎᕋᖅᑎᒃᑯᓐᓄᑦ ᑯᕋᐃᒡ 

ᓯᒪᐃᓚᒃ. “ᑖᓐᓇ ᐱᓕᕆᖃᑎᒌᖕᓂᖅ ᑲᑎᙵᑎᑦᑎᕗᖅ ᐅᕙᑦᑎᓐᓄᑦ ᑲᓇᑕᒥ ᐱᓕᕆᔨᓄᑦ 

ᖃᐅᔨᒪᑦᑎᐊᖅᑐᓂᒃ ᐱᔾᔪᑎᒃᓴᓂᒡᓗ, ᓄᓇᕗᒻᒥᐅᑦ ᓂᐱᖃᕈᓐᓇᕐᓗᑎᒃ ᓄᓇᒥ ᐃᑭᑦᑐᖃᖅᑎᓪᓗᒍ 

ᑭᐅᓯᓂᕐᒧᑦ ᐊᐅᓚᑕᐅᓪᓗᓂ ᑲᓇᑕᒫᒥ. ᐱᒻᒪᕆᐅᓪᓗᓂ ᐱᕙᓪᓕᐊᑎᑦᑎᓂᕐᒧᑦ ᐊᓐᓇᒍᓐᓇᕐᓂᖓ 

ᐃᑲᔪᖅᑐᐃᓂᕐᒥᓗ ᐊᑦᑕᕐᓇᖅᑕᐃᓕᒪᓂᕐᒥᑦ ᓄᓇᕗᒻᒥᐅᓄᑦ.” 

"CIFFC-ᑯᑦ ᐱᒃᑯᒍᓱᒃᐳᑦ ᑐᙵᓱᒃᑎᑦᑎᔭᕆᐊᒃᓴᖅ ᓄᓇᕗᒻᒥᒃ ᓄᑖᖑᓛᒥᒃ ᐃᓚᒋᔭᐅᓕᖅᖢᓂ 

ᑐᑦᑕᕐᕕᒋᔭᐅᓪᓗᓂ. ᑲᓇᑕᒥᐅᑦ ᒫᓐᓇ ᑭᒡᒐᖅᑐᖅᑕᐅᓕᖅᐳᑦ ᑲᓇᑕᒥ ᐊᕕᒃᑐᖅᓯᒪᔪᓂ, ᑕᒪᐃᓐᓂ 

ᖁᓖᖅ ᑲᓇᑕᒥ ᐊᕕᒃᑐᖅᓯᒪᔪᓂ ᐊᒻᒪᓗ ᐱᖓᓱᓂᒃ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓂ 

ᐃᓚᐅᖃᑕᐅᓪᓗᑎᒃ ᓄᓇᒥ ᐃᑭᑦᑐᖃᓕᖅᐸᑦ ᐊᐅᓚᑦᑎᓂᕐᒥᒃ. ᓂᕆᐅᒃᐳᒍᑦ ᐃᓕᑦᑎᕙᓪᓕᐊᓂᕐᒧᑦ, 

ᐅᓂᒃᑲᐅᓯᖃᕐᓂᕐᒥᑦ ᑲᑐᔾᔨᖃᑎᖃᕐᓂᕐᒥᓗ. ᓴᐳᔾᔨᓯᒪᓂᖅ ᓄᓇᓕᖕᓂᒃ ᑲᑐᔾᔭᐅᓗᓂ 

ᐱᓇᔪᒃᑕᐅᔭᕆᐊᖃᖅᐳᖅ, ᓄᓇᕗᒻᒥᓗ ᐃᓚᒋᔭᐅᔪᓄᑦ, ᑲᓇᑕ ᐊᑕᐅᓯᐅᖃᑎᒌᒃᐳᖅ ᑭᐅᓯᓂᕐᒥᓄᑦ 

ᐊᖏᒡᓕᕙᓪᓕᐊᔪᒧᑦ ᓄᓇᒥ ᐃᑭᕐᔪᐊᖅᐸᒃᑐᓄᑦ ᖃᓄᐃᓕᖓᓂᕆᔭᐅᔪᒧᑦ," ᐅᖃᓚᐅᖅᐳᖅ 

ᓯᕗᓕᖅᑎᓄᑦ ᑐᑭᒧᐊᖅᑎᑦᑎᔨᒋᔭᐅᔪᖅ ᑲᓇᑕᒥᐅᓄᑦ ᐊᔾᔨᒌᙱᑦᑐᓄᑦ ᐱᓕᕆᕝᕕᒋᔭᐅᔪᓄᑦ 

ᓇᐹᖅᑐᓕᖕᓂ ᐃᑭᑎᑦᑎᕙᖕᓂᕐᒧᑦ ᐃᓂᒋᔭᐅᔪᒥ ᑭᐅᓪᓯ ᕕᓐᑐ. 

ᓄᓇᕗᑦ ᒐᕙᒪᖓ ᐱᓕᕆᖃᑎᖃᐃᓐᓇᖅᐳᖅ ᓄᓇᕗᒻᒥ, ᑲᓇᑕᒥ ᐊᒻᒪᓗ ᓄᓇᓕᖕᓂᑦ 

ᐱᓕᕆᖃᑎᒌᒃᑐᑦ ᓴᙱᒃᑎᒋᐊᖁᓪᓗᒋᑦ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᓂᖅ, 

ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐊᐅᓚᑦᑎᓂᕐᒥᒃ ᐃᑲᔪᖅᑐᐃᓂᕐᒥᓗ ᓄᓇᓕᖕᓂ ᐱᕙᒌᔭᖅᓯᒪᓂᕐᒥᒃ 

ᓄᓇᕗᓕᒫᒥᑦ. 

### 

ᐱᕙᓪᓕᐊᔪᓂᑦ ᖃᐅᔨᒋᐊᕐᕕᒃᓴᑦ: 

ᕋᐃᓖ ᕼᐃᐅᐳᑦ 

ᐊᒃᓱᕈᓐᓇᑦᑐᒃᑰᖅᑐᓄᑦ ᑐᓴᐅᒪᔪᓕᕆᔨᒻᒪᕆᒃ 

ᓄᓇᓕᖕᓂ ᐱᔨᑦᑎᕋᖅᑎᒃᑯᑦ 

867-222-4262 

RHubert@gov.nu.ca 

ᐋᓕᒃᓵᑐᕆᐊ ᔫᓐᔅ 

ᑐᓴᐅᒪᖃᑎᒌᖕᓂᖅ ᐃᓚᐅᑎᑦᑎᓂᕐᓗ ᐅᖃᐅᔾᔪᐃᔨ 

ᑲᓇᑕᒥ ᐱᓕᕆᖃᑎᒌᓄᑦ ᓇᕌᖅᑐᓕᖕᓂ 

ᖃᑦᑎᕆᕝᕕᒃᑯᑦ 

media@ciffc.ca  

